
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রামরাজ্য



 অবধবিহারী। বহুত অচ্ছি বাত বোলিয়েছেন, রামচন্দ্রজীকোই বোলান।

 সুবোধ। সেই ভাল, রামরাজ্যের ফার্স্টহ্যাণ্ড খবর মিলবে।

 ভুজঙ্গ। তাঁকে কোথায় পাবেন? তিনি ঐতিহাসিক পুরুষ কিনা তারই ঠিক নেই। ভূতনাথবাবু কি বলেন?

 ভূতনাথ। চেষ্টা ক’রে দেখা যেতে পারে।


বিপাশা দেবীর প্রস্তাব সোৎসাহে সর্বসম্মতিক্রমে গৃহীত হ’ল। তখন সকলে গুনগুন ক’রে ‘রঘুপতি রাঘব রাজা রাম’ গাইতে লাগলেন। দ্যুমিনিট পরে ভূতনাথ চোখ কপালে তুলে মুখ উঁচু ক’রে চেয়ারে হেলে পড়ল এবং অস্ফূট গোঁ গোঁ শব্দ করতে লাগল। সবোধবাবু সসম্ভ্রমে বললেন, কনট্রোল এসে গেছেন,—অর্থাৎ মিডিয়মের উপর অশরীরী, আত্মার আবেশ হয়েছে। অবধবিহারী ব’লে উঠল, রাজা রামচন্দ্রজীকি জয়!

 ভূতনাথের মুখ থেকে শব্দ হ’ল—খ্যাঁক খ্যাঁক। সবোধবাবু বললেন, কে আপনি প্রভু?

 অবধবিহারী। রাষ্ট্রভাষা হিন্দীমে পুছিয়ে, রামচন্দ্রজী বাংলা সমঝেন না। অপ কৌন হৈঁ মহারাজ?

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৪৬টার সময়, ১২ এপ্রিল ২০২৩ তারিখে।

